
MENNTUN-MANNRÆKT  

V/Brekkustíg 

Lára Guðmundsdóttir 
skólastjóri/ábyrgðarmaður 
Sími: 420-3000 
Símbréf: 420-3001 

Jólahátíð Njarðvíkurskóla 2007 

Fimmtudaginn 20. desember verður jólahátíð skólans.  

Henni er skipt í stofujól og hátíðarstund á sal. 

Nemendur eiga að mæta sem hér segir:                                           

2., 5., 6., 8.  og 10.  bekkur kl. 8:45-10:45 

1., 3., 4., 7. og 9.  bekkur  kl. 11:00-13:00  

5. bekkur þarf að mæta kl. 8:30 vegna helgileiksins.

 

Á stofujólum skiptast nemendur á pökkum sem þeir eru 

beðnir um að koma með í skólann fyrir 16.  desember.  

Innihald þeirra má kosta allt að kr. 300 og á að henta 

báðum kynjum, þó ekki sælgæti.  Nemendur mega kom með 

drykk (gos leyfilegt), smákökur og kerti á stofujól. 

Allir koma snyrtilega klæddir á jólahátíð! 

Jólaleyfi 

Jólaleyfið hefst frá og með 

21. desember.  Nemendur 

eiga að mæta aftur í 

skólann föstudaginn 4. 

janúar 2008, samkvæmt 

stundaskrá. 

Jóla- og nýárskveðja 

Starfsfólk Njarðvíkurskóla 

óskar nemendum og 

foreldrum/forráðamönnum 

þeirra gleðilegrar 

jólahátíðar og gæfuríks 

komandi árs. 

Ábm. Lára Guðmundsdóttir, skólastjóri 

Söngur á sal hófst 6. desember 

Sú hefð hefur skapast í Njarðvíkur-

skóla að nemendur og starfsfólk komi 

saman á jólaföstu og syngi jólalög. 

Yngra stig byrjar 6. des. en eldra stig 

þann 13.   Nemendur læra ýmsa söngva 

og jólasálma sem eru síðan sungnir á 

jólahátíð nemenda og í árlegri heimsókn í 

Ytri-Njarðvikurkirkju í desember.    

Kirkjuferð á aðventu 

Heimsókn í Ytri-Njarðvíkurkirkju 

verður miðvikudaginn 11.  desember.     

Sr. Baldur Rafn  Sigurðsson mun 

taka á móti nemendum og kennurum.  

Flutt verður hugvekja og sungin þekkt 

jólalög eins og venja hefur verið 

undanfarin ár.    Foreldrar eru beðnir 

að tilkynna það tímalega til 

umsjónarkennara ef óskir eru um að 

börn þeirra fari ekki til kirkju. 

Jólaföndur  og hátíðarmatur í skóla 

Miðvikudaginn 19. desember verða 

nemendur hjá sínum umsjónarkennurum 

allan daginn þar sem þeir föndra fyrir 

jólin og skreyta heimastofurnar sínar 

fyrir stofujól.  Nauðsynlegt er að 

nemendur komi með skæri, lím, liti og 

önnur áhöld til föndurs.  Einnig mega 

nemendur koma með annars konar 

föndurvörur að vild.   Þennan sama dag 

verður hátíðarmatur fyrir alla nemendur 

á venjulegum matartíma.  

Jólagetraun Umferðarstofu og lögreglu 

Hin árlega jólagetraun Umferðarstofu og 

lögreglunnar fyrir nemendur  í 1. 

 

5. bekk 

hefur verið send heim með nemendum og 

eru þeir hvattir til þess að taka þátt.   

Síðasti skiladagur til umsjónarkennara er 

12. desember.  Dregið verður úr réttum 

lausnum í desember og verða verðlaunin 

afhent rétt fyrir jól eins og venjulega. 

Foreldradagur /námsmatsskil 

Þann 22. janúar verða foreldrar 

og nemendur boðaðir til viðtals 

hjá umsjónarkennara.  Í viðtalinu 

verður farið yfir námsframvindu á 

haustönn og einkunnablöð 

afhent.  Foreldrar og nemendur 

eru beðnir að koma undirbúnir til 

viðtalsins.  Athugið að nú á að 

vera mögulegt að sjá einkunnir á 

mentor.is  en þær verða birtar þar 

21. janúar.     Foreldrar verða 

beðnir að svara viðhorfskönnun í 

tölvuveri skólans í lok viðtalsins.  

Heimsókn rithöfunda 

Miðvikudaginn 31. október fengum nemendur í 5.-

7. bekk góða heimsókn.  Rithöfundarnir Guðrún 

Helgadóttir og Kristín Helga Gunnarsdóttir komu 

og töluðu um sögupersónur í ýmsum barnabókum 

sem nemendur þekktu vel.  Nemendur tóku vel á 

móti og skemmtu sér vel við frásagnir þeirra.   

Á aðventunni kom Bryndís Guðmundsdóttir, 

talmeinafræðingur, og las uppúr bók sinni Einstök 

mamma fyrir nemendur í 1.-4. bekk. 

Tókst það frábærlega, nemendur hlustuðu og 

fengu að spyrja Bryndísi að upplestri loknum.  

Viðburðir á aðventu 

B ryndís J óna M agnúsdóttir, rithöfundur ,mun lesa úr nýútkominni bók sinni Beygluð 

og brotin hjörtu fyrir nemendur í 7. 10. bekk fimmtudaginn 13. desember.  Þetta er 

framhald af bókum Bryndísar um Júlíu sem nú er komin í 10. bekk á ávallt í vandræðum 

með ástarmálin.   Bryndís hefur ávallt heimsótt okkur á aðventunni og lesið úr bókum 

sínum enda fædd og uppalin í bæjarfélaginu. 

Mánudaginn 10. desember bjóða Bókasafn,  Byggðasafn og Listasafn 

Reykjanesbæjar 6 o g 7 ára nemendum Njarðvíkurskóla til árlegrar 

barnajólastundar í F rumleikhúsinu kl 13:00.  B oðið verður upp á leiksýninguna 

Hvar er Stekkjarstaur í flutningi leikara frá Möguleikhúsinu.  Sýningartími er 60 

mínútur.  

18. desember mun Björgunarsveit Suðurnesja vera með forvarnir vegna flugelda fyrir 



            

Annaskipti 

Ný önn hefst mánudaginn  14. janúar 2007.  

Þá víxlast hópar í sérgreinum, þ.e. þeir sem 

hafa verið í saumi fara í smíði o.s.frv. 

Eldvarnareftirlitið í heimsókn 

Nú á aðventunni komu menn frá eldvarnareftirliti 

Suðurnesja ásamt fulltrúa frá Lionsklúbbnum Æsu í 

heimsókn til nemenda í 3. bekk með fræðslu um 

brunavarnir.  Einnig færðu þeir nemendum góðar gjafir 

s.s.  litabækur, merki og vasaljós.  Þessi heimsókn er hluti 

af dagskrá okkar á aðventunni og þökkum við þessum 

góðu gestum kærlega fyrir . 

Jólaföndur Foreldrafélags Njarðvíkurskóla 

Laugardaginn 1. desember var hið árlega 

jólaföndur Foreldrafélags Njarðvíkurskóla.  

Seldar voru föndurvörur  á vægu verði og 

gefnar piparkökur til að skreyta.   Nýjung í 

föndri var  fallegur ,,jólalampi og fengu 

þátttakendur  sýnikennslu í hvernig ætti að 

útbúa hann. Seldist upplag lampans upp en 

gefinn verður kostur á að kaupa þannig lampa 

þann 10. des. n.k.  þar sem vinsældir hans voru 

miklar.  Nemendur í 10. bekk seldu einnig 

nýbakaðar vöfflur, kaffi og djús.   Nemendur 

skólans mættu ásamt fjölskyldum sínum og 

áttu ánægjulega stund saman í skólanum.  

Jólasveinn kíkti aðeins við og var hann fyrr á 

ferðinni en venjulega því hann gat ekki hugsað 

sér að missa af þessu fjöri í Njarðvíkurskóla. 


